
ՀՀ ԿԱՌԱՎԱՐՈՒԹՅԱՆ ԵՎ ԶԲՈՍԱՇՐՋՈՒԹՅԱՆ ՀԱՄԱՇԽԱՐՀԱՅԻՆ ԿԱԶՄԱԿԵՐՊՈՒԹՅԱՆ (ՄԱԿ ԶԲՈՍԱՇՐՋՈՒԹՅՈՒՆ) ՄԻՋԵՎ 
ՀԱՄԱՁԱՅՆԱԳՐԻ ՆԱԽԱԳԾԻ   

	[bookmark: _Hlk169690694] 1. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	08.11․2024թ.

	
	02/5-2/23836-2024

	«Հայաստանի Հանրապետության կառավարության և Զբոսաշրջության Համաշխարհային Կազմակերպության (ՄԱԿ Զբոսաշրջություն) միջև ՄԱԿ Զբոսաշրջության՝ Գինու զբոսաշրջության 8-րդ համաշխարհային համաժողովի կազմակերպման վերաբերյալ» համաձայնագրով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է։

	[bookmark: _Hlk169691012]2․ ՀՀ ԱՐԴԱՐԱԴԱՏՈՒԹՅԱՆ ՆԱԽԱԱՐՈՒԹՅՈՒՆ
	29.10.2024

	
	N. /43575-2024


	Համաձայնագիրը չի պարունակում օրենքին հակասող, օրենքի փոփոխություն կամ նոր օրենքի ընդունում նախատեսող նորմեր։
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի  1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  
	Ընդունվել է։

	[bookmark: _Hlk184892759]ՀՀ պետական գույքի կառավարման կոմիտե
	28.10․2024 թ․ 

	
	№ ԳՍ//34935-2024

	Հայտնում ենք, որ «ՄԱԿ Զբոսաշրջության Գինու զբոսաշրջության 8-րդ համաշխարհային համաժողովի՝ Հայաստանում կազմակերպման վերաբերյալ ՀՀ կառավարության և Զբոսաշրջության համաշխարհային կազմակերպության (ՄԱԿ Զբոսաշրջություն) միջև» համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է։

	ՀՀ արտաքին գործերի նախարարություն
	06․11․2024 թ․ 

	
	№ 1111/58887-24

	Հայաստանի Հանրապետությունը Զբոսաշրջության Համաշխարհային Կազմակերպությանն անդամակցում է 1997 թվականից: Կազմակերպությանն անդամ է 160 պետություն:
«Հայաստանի Հանրապետության կառավարության և Զբոսաշրջության Համաշխարհային Կազմակերպության (ՄԱԿ Զբոսաշրջություն) միջև ՄԱԿ Զբոսաշրջության՝ Գինու զբոսաշրջության 8-րդ համաշխարհային համաժողովի կազմակերպման վերաբերյալ» համաձայնագիրը (այսուհետ՝ Համաձայնագիր) ստորագրվել է 2024թ. օգոստոսի 27-ին և 2024թ. սեպտեմբերի 5-ին:
Հայաստանի Հանրապետության կողմից Համաձայնագիրը ստորագրվել է  2024թ. սեպտեմբերի 5-ին: 
Համաձայնագրի վավերացումը /հաստատումը կարևորվում է Գինու զբոսաշրջության 8-րդ համաժողովի՝ պատշաճ մակարդակով կազմակերպման նպատակով անվտանգության ամրապնդման և համապատասխան տեխնիկական հագեցվածության ապահովման անհրաժեշտությամբ: 
Երևանում համաժողովի անցկացումը միտված է Հայաստանում զբոսաշրջության զարգացմանը, Հայաստան-ՄԱԿ Զբոսաշրջության միջև համագործակցության ամրապնդմանը, Հայաստանի տեսանելիության՝ որպես գինու մշակման և արտադրման հնագույն երկրի ներկայացմանը, միջազգային շուկայում Հայաստանի արտադրության ապրանքների մեծացմանը, գինարտադրության ոլորտում նորարարական տեխնոլոգիաների օգտագործման փորձի ուսուցմանը, ինչպես նաև պոտենցիալ ներդրողների հետ գործարար կապեր հաստատելուն, կնպաստի մարզերում ենթակառուցվածքների զարգացմանը՝ նպաստելով երկրի համաչափ զարգացմանը:  
Համաժողովի պատշաճ մակարդակով կազմակերպումը դրական նշանակություն է ունեցել Համաշխարհային տնտեսական ֆորումի «Ճամփորդության և զբոսաշրջության զարգացման ցուցիչում»-ում Հայաստանի դիրքի բարելավման համար: 
Հարկ է ընդգծել, որ Հայաստանը ՄԱԿ Զբոսաշրջության ակտիվ անդամ է և ներկայումս հանդիսանում է Գործադիր խորհրդի անդամ և ներկայացրել է իր հայտը ԳԽ-ում իր անդամակցությունը շարունակելու համար: Նշենք նաև, որ Համաժողովի կազմակերպման աշխատանքներն արդեն սկսված են:
Զբոսաշրջության ոլորտի դինամիկ զարգացման պայմաններում ՄԱԿ Զբոսաշրջության Գինու զբոսաշրջության 8-րդ համաշխարհային համաժողովի անցկացումը կբարձրացնի Հայաստանի ճանաչելիությունը համաշխարհային զբոսաշրջային շուկայում, կխթանի ներդրումների ներհոսքը, կնպաստի մարզերում ենթակառուցվածքների զարգացմանը՝ նպաստելով երկրի համաչափ զարգացմանը:  
Համաժողովի պատշաճ մակարդակով կազմակերպումը դրական նշանակություն է ունեցել Համաշխարհային տնտեսական ֆորումի «Ճամփորդության և զբոսաշրջության զարգացման ցուցիչում»-ում Հայաստանի դիրքի բարելավման համար: 
Հաշվի առնելով վերոգրյալը՝ 2024թ. օգոստոսի 27-ին և 2024թ. սեպտեմբերի 5-ին ստորագրված «Հայաստանի Հանրապետության կառավարության և Զբոսաշրջության Համաշխարհային Կազմակերպության (ՄԱԿ Զբոսաշրջություն) միջև ՄԱԿ Զբոսաշրջության՝ Գինու զբոսաշրջության 8-րդ համաշխարհային համաժողովի կազմակերպման վերաբերյալ» համաձայնագրի վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։
	Ընդունվել է։




